
||puḥginanti||

1 mijilsakiŋpurihaguŋ,sadagiŋpurineṅiriŋ,mdalkajawiniŋkūttā,haŕṣāpar̥kriŋkipañji,kusummāyunawaŋcandrā,ṅaraṣāraṣādihati.

2 dadiboyoṅaniŋsatru,kabawosaŋsubāpasti,heraṅeŋkalintaŋlintaŋ,saṅkānñamawtutaṅis·,waspādr̥ĕssapañjaŋmaŕggā,glisiŋcrittākawaŕṇni.

3 lampahenātheŋsdayu,rawuḥriŋpakuwonkipañji,turiŋsāmpunkatarima,panuṅkuleśrībhūpati,saŋputrimaṅkinkocapan·,wuskātūŕriŋnr̥ĕpāśiwi.

4 dukiṅhapandukpandulu,saṅhāyulan·twanmantrī,lwiŕgdaḥtumibeŋselā,r̥mukkāyunetwanputri,kapiñcut:hatikasmarān·,pradenehr̥ĕtsuṅkĕmin·.

5 masiḥkatawisriŋsmu,sirāpañjiwruhiŋgati,tumulihaṅambilhastā,nirāsaŋputrikinanti,mañjiŋriŋpakuwonira,saŋprabhūlyaŋtansipi.

6 glisiŋcritākawuwus·,polaherahādenpañji,wushañalukbantenhañaŕ,samaptāsapulāpali,tūŕsahāwidhiwidanabhagawāntaneṅajöṅin·.

7 kacarittatariŋdalū,bhojanaśrīnārapati,miwaḥparādimantryā,makyasirārakryānpatiḥ,māpansāmpunlinuwaran·,duknuṅkuleśrībhūpati.

8 samimakāsukanditu,riŋpapondokankipañji,gĕntikawaŕṇnahāheñjaŋ,sirāpañjiwushumijil·,hiṅayapiŋwadwābalā,saŋramātwasinandiŋ.

9 miwaḥsaŋputrisdayu,pĕpĕkpuṅgāwayanpatiḥ,tumuṅkulluṅguhiŋhaŕṣā,kipañjihumatūŕharis·,riŋsaŋbūramātwa,duḥbapāhajinrāmaṅkin·.

10 kenakaṅhugiriṅkāyun·,tityaŋmapamitnemaṅkin·,luṅhāmañaḥjaḥnāgara,bapākarijwāhiriki,jumnĕŋṅawĕṅkuprajā,madakrahāŕjeŋpamūktin·.

11 naṅhiŋpunikibapāguŋ,hanākbapāsaŋsuputri,pamitaŋtityaŋriŋbapā,hajaktityaŋdadoskanti,kāntintityaŋmaṅlalanā,saparanlakumaṅuṅsi.

12 saṅhāprabhūduk:haṅruṅū,ṅĕmbĕŋwaspāmañahūrin·,nanakbagusṅalamhalam·,manaḥbapānenaṅkilin·,dadakanmakāyunbudal·,rūpābapāṅaloṅinsiḥ.

13 kipañjimanimbalhijū,dūḥbapāśrīnarāpati,sāmpunhagesalit:hāŕṣa,tansakariŋhiŕṣyakidik·,manaḥtityaṅeriŋbapā,wantaḥsumĕṅkāsajāti.

14 ledaṅaṅhugibapāguŋ,pamamittityaŋnemaṅkin·,waluyakatumitahaŋ,hantuk·bhaṭāranel̥wiḥ,dadilalakonriŋjagat·,kāṅgentutūrankawiṅkiŋ.

15 saŋnāthamnĕŋtumĕṅkul·,r̥ñcĕmraṣānekaṅhati,kaṅhönriŋputrāsaŋratnā,sakṣanarinaṅkulgĕlis·,hikaŋputrātinaṅisan·,saŋputrimiluhanaṅis·.

16 wkasansaŋdyaḥhumatūŕ,hamwitriŋjöŋrammāji,sakiŋglisiŋcarittā,kipañjimwaḥwadwāsami,jĕṅkaŕsakiŋpapondokan·,saŋpūtritansaḥkinanti.

17 saṅhāprabhūriŋsdayu,sāmpunbudalkājropuri,tankawaŕṇnāpolahira,maṅhönhaṅönmariŋśiwi,kipañjijayeŋkusummā,maliḥkawaŕsiteŋtulis·.

18 pamaŕggineṅantunhantun·,hanutsaparaniŋkapti,sajroniŋkalātanlyan·,mūŋrahinesaŋsuputri,dyaḥhayucandrākirana,paraniŋdriyatanlali.

19 tanṅetaŋpriṅganiŋhnu,lampaherahādenpañji,dadyañamamuraŋmuraŋ,hakeḥnāgarakapaṅgiḥ,hasiŋnāgarakahambaḥ,jagkarishākādahin·.











[image: ]

[image: ]

Kapolihang saking "https://ban.wikisource.org/w/index.php?title=Kaca:Gaguritan_Panji_Semirang_Or._20.303.pdf/49&oldid=105279"


				
			

			
			

		
		
		  
  	
  		 
 
  		
  				Kaping untat kauhin ring 14 April 2022, galah 22.49
  		
  		 
 
  	

  
	
			
			
	    Basa

	    
	        	Basa Bali
	ᬩᬲᬩᬮᬶ
	ban-x-dharma
	ban-x-palmleaf
	ban-x-pku


	        

	    
	
	[image: Wikisource]



				 Kaca puniki kaping untat kauah ri tatkala  22.49, 14 April 2022
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








